
Ystyr hyn yw:
• Mai chi sy’n dewis ydych chi am gymryd rhan neu beidio
• Mai chi sy’n cael dewis gweithio ar bethau sy’n bwysig 

i chi
• Mai chi sy’n dewis beth rydych chi’n ei wneud a sut.

Byddwn yn:
• Rhoi digon o wybodaeth ac amser i chi benderfynu ydy hyn

yn rhywbeth yr ydych chi eisiau ei wneud ai peidio.

"Ystyr cyfranogiad yw bod gennyf yr hawl i fod yn rhan o wneud penderfyniadau, 
o gynllunio ac o adolygu unrhyw gam a allai effeithio arnaf i. Cael llais, cael dewis"

Cael Llais –
Cael Dewis

EICH DEWIS CHI

Ystyr hyn yw:
• Ein bod ni am i chi fwynhau ac elwa o gymryd rhan
• Ein bod yn gwybod bod gennych bethau eraill i’w gwneud 

yn eich bywydau hefyd!
• Sicrhau bod cymryd rhan yn brofiad cadarnhaol, nid yn un 

negyddol.

Byddwn yn:
• gweithio mewn ffyrdd diogel,pleserus, llawn hwyl
• gwneud yn fawr o’r yr hyn rydych yn ei wybod
• gwneud pethau cadarnhaol sy’n meithrin eich hyder
• cwrdd mewn llefydd cyfeillgar sy’n hwylus i bobl ifanc
• gwerthfawrogi ac yn parchu’r hyn sydd gennych i’w gynnig.

BYDDWCH CHI AR EICH ENNILL HEFYD

Ystyr hyn yw:
• Bod gan bawb gyfle i ddweud eu dweud, bod eich barn 

yn bwysig ac y byddwn yn ei pharchu.

Byddwn yn:
• gwrando ar eich syniadau, eich safbwyntiau a’ch profiadau
• eich cymryd chi o ddifri ac yn eich trin chi’n deg
• gweithio gyda chi i wneud rhywbeth am y 

materion sy’n bwysig i chi
• gweithio gyda chi i’ch helpu i newid pethau er gwell.

PARCH

Ystyr hyn yw:
• Mae’n bwysig iawn eich bod yn gwybod pa 

wahaniaeth rydych wedi’i wneud a sut y mae’ch 
syniadau wedi cael eu defnyddio.

Byddwn yn:
• rhoi’r wybodaeth ddiweddaraf i chi am beth sy’n digwydd
• rhoi adborth i chi cyn gynted ag sy’n bosib a 

hynny mewn ffordd hawdd ei deall.

ADBORTH

Ystyr hyn yw:
• Gwybodaeth sy’n hawdd i bawb ei deall
• Oedolion yn gweithio gyda chi sy’n gwybod beth sy’n 

digwydd ac sy’n agored ac yn glir.

Byddwn yn:
• Sicrhau bod pawb yn cael digon o wybodaeth i gymryd rhan 

yn iawn
• Dweud wrthych chi sut y bydd y ffaith eich bod chi'n 

cymryd rhan yn gwneud gwahaniaeth
• Dweud wrthych chi pwy sy’n mynd i wrando a newid pethau.

GWYBODAETH

Ystyr hyn yw:
• Bod plant a phobl ifanc i gyd yn wahanol ond bod gan 

bob un ohonoch yr un hawl i gael dweud eich dweud am
faterion sy’n bwysig i chi.

• Rydym eisiau i bawb deimlo eu bod yn cael croeso a’u bod
yn gallu cymryd rhan os ydyn nhw’n dymuno gwneud 
hynny.

Byddwn yn:
• herio unrhyw wahaniaethu
• cysylltu â phlant a phobl ifanc mewn llawer o wahanol 

sefyllfaoedd
• eich cael chi i gymryd rhan yn y pethau rydych chi am 

gymryd rhan ynddyn nhw.

DIM GWAHANIAETHU

Ydyn ni'n cwrdd â'ch safonau?
Mae 'Ni' yn golygu unrhyw un sy'n gofyn i blant a phobl ifanc gyfranogi. Mae gennych 'Chi' yr hawl i ddisgwyl y safonau hyn.

Rhain yw’r safonau a gytunwyd arnynt ar gyfer cyfranogaeth plant a phobl ifanc yng Nghymru

GWELLA EIN FFORDD O WEITHIO

*

*

Ystyr hyn yw:
• Ein bod ni eisiau dysgu a gwella ein ffordd o weithio 

gyda chi.
Byddwn yn:
• edrych ar ein ffordd o weithio gyda chi a sut mae gwella 

ar hynny

• gofyn i chi beth sydd wedi mynd yn dda a beth sydd angen 
ei newid

• sicrhau bod eich barn yn gwneud gwahaniaeth i sut y 
byddwn ni’n cynllunio ac yn gwneud penderfyniadau.


